
I. შესავალი 
  

წინამდებარე დარგობრივი მახასიათებელი1 არის აკადემიური განათლების სტანდარტი, 

რომელიც სოციალური მუშაობის  უმაღლესი განათლების I და II საფეხურის 

საგანმანათლებლო პროგრამებისთვის განსაზღვრავს კვალიფიკაციის მისანიჭებლად 

აუცილებელი სწავლის შედეგების მინიმალურ მოთხოვნებს, მათ მისაღწევად საჭირო 

სწავლება-სწავლისა და შეფასების მიდგომებს, რესურსებს და სხვა არსებით მახასიათებლებს. 

დარგობრივი მახასიათებლის მოქმედების ვადა 5 წელია. 

სოციალური მუშაობის დარგობრივი მახასიათებლის მიზანია ხელი შეუწყოს უმაღლესი 

განათლების  საბაკალავრო   და სამაგისტრო  საფეხურებზე სოციალური მუშაობის სწავლის 

შედეგების მინიმალური მოთხოვნების განსაზღვრასა და საგანმანათლებლო პროგრამების 

შემუშავებას, სტუდენტთა მობილობას, მინიჭებული კვალიფიკაციის საერთაშორისო დონეზე 

აღიარებას, სოციალური მუშაობის მიმართულებით პროფესიაში შესვლასა და დასაქმების 

მხარდაჭერას. 

ინგლისურად დარგობრივი მახასიათებლის დასახელებაა −  Subject Benchmark Statement of 

Social  Work. 

აღნიშნული დარგობრივი მახასიათებელი აღწერს ცოდნას, უნარებს და მათი 

პასუხისმგებლობითა და ავტონომიურობის შესაბამისი ხარისხით პრაქტიკაში გამოყენების 

მინიმალურ კომპეტენციებს,  რომლებსაც შეიძენს სტუდენტი სოციალური მუშაობის 

საბაკალავრო/სამაგისტრო საფეხურზე სწავლის შედეგად. 

წინამდებარე დარგობრივ მახასიათებელს უნდა იცნობდეს პირი, თუ იგი მონაწილეობს 

სოციალური მუშაობის (ან მასთან დაკავშირებული) საბაკალავრო/სამაგისტრო ან 

                                                             
1 დარგობრივი მახასიათებელი ეროვნული კვალიფიკაციების ჩარჩოსა და საგანმანათლებლო 

პროგრამის დამაკავშირებელი შუალედური დოკუმენტია. იგი აღწერს იმ მინიმალურ სწავლის 

შედეგებს, რომელიც უნდა ჰქონდეს შესაბამისი დონისა და სწავლის სფეროს/დარგის კვალიფიკაციის 

მფლობელს, თუმცა არ ამოწურავს ამ სფეროსთან დაკავშირებულ სწავლის შედეგებს. ამასთან, 

დარგობრივი მახასიათებლის მიზანია საგანმანათლებლო პროგრამების მრავალფეროვნებისა და 

მოქნილობის უზრუნველყოფა. შესაბამისად, საგანმანათლებლო პროგრამის განმახორციელებელ 

დაწესებულებას შეუძლია დარგობრივი მახასიათებლით განსაზღვრული სწავლის შედეგების 

საფუძველზე მოახდინოს დარგობრივ მახასიათებელში აღნიშნული სწავლის შედეგების 

განსხვავებული სტრუქტურითა და ფორმულირებით ჩამოყალიბება. 

საგანმანათლებლო პროგრამებით გათვალისწინებული სასწავლო კურსების შემუშავებაში, 

განხორციელებასა და განხილვაში. 

  

წინამდებარე დარგობრივი მახასიათებლის გაცნობა რეკომენდებულია: 

  

 აბიტურიენტისთვის, რომელსაც სურს შეისწავლოს სოციალური მუშაობა; 

 სტუდენტისთვის, რომელსაც აინტერესებს თუ რა ცოდნას, უნარებსა და 

კომპეტენციებს შეიძენს სოციალური მუშაობის საბაკალავრო/სამაგისტრო 

საგანმანათლებლო პროგრამის დასრულების შემდეგ; 

 დამსაქმებლისთვის, რომელსაც სურს სოციალური მუშაობის საბაკალავრო ან 

სამაგისტრო საგანმანათლებლო პროგრამის კურსდამთავრებულის ცოდნის, 

უნარებისა და კომპეტენციების შესახებ ინფორმაციის მიღება. 

წინამდებარე დარგობრივი მახასიათებელი უნდა დაიცვას ყველა უმაღლესმა 

საგანმანათლებლო დაწესებულებამ, სადაც ხორციელდება სოციალური მუშაობის 

საბაკალავრო ან/და სამაგისტრო საგანმანათლებლო პროგრამა. ამასთან, ამ 

საბაკალავრო/სამაგისტრო საგანმანათლებლო პროგრამის სწავლის შედეგები, დეტალური 

შინაარსი, ასევე სწავლება-სწავლის და შეფასების მეთოდები განისაზღვრება თითოეული 

უმაღლესი საგანმანათლებლო დაწესებულების მიერ, საქართველოს მოქმედი 

კანონმდებლობის შესაბამისად. 

სოციალური მუშაობის დარგობრივი მახასიათებლის შექმნა განპირობებულია ამ დოკუმენტის 

ეროვნული კვალიფიკაციების ჩარჩოსა და შრომის ბაზრის მოთხოვნებთან შესაბამისობის 

უზრუნველყოფის საჭიროებით. 

 

II. სწავლის სფეროს აღწერა 
  

სოციალური მუშაობის საერთაშორისო განსაზღვრების თანახმად, (სოციალური მუშაობის  

სკოლების საერთაშორისო ასოციაცია (International Association of Schools of Social Work - IASSW,  

სოციალურ მუშაკთა საერთაშორისო ფედერაცია (International Federation of Social Workers - 

IFSW): 

„სოციალური მუშაობა არის პრაქტიკაზე დაფუძნებული პროფესია და აკადემიური 

დისციპლინა, რომელიც ხელს უწყობს სოციალურ ცვლილებასა და განვითარებას, 

ერთიანობას, ადამიანის გაძლიერებასა და თავისუფლებას. სოციალური მუშაობის ამოსავალი 

პრინციპებია სოციალური სამართლიანობა, ადამიანის უფლებების დაცვა, კოლექტიური 

პასუხისმგებლობა და მრავალფეროვნების პატივისცემა. სოციალური მუშაობის თეორიების, 

სოციალური მეცნიერების, ჰუმანიტარული მეცნიერებებისა და ემპირიული ცოდნის 

საფუძველზე სოციალური მუშაობის პროცესში მონაწილეობენ ადამიანები და სტრუქტურები, 

რომლებიც ცდილობენ ცხოვრებისეულ გამოწვევებთან გამკლავებასა და კეთილდღეობის 

გაზრდას.“ 

  

წინამდებარე დარგობრივი მახასიათებლის შემუშავებისას გათვალისწინებულ იქნა 

ეროვნული თავისებურებები და სფეროს საერთაშორისო რეგულაციები. 

საქართველოს კანონი სოციალური მუშაობის შესახებ ცალსახად არეგულირებს სოციალური 

მუშაობის უშუალო პრაქტიკას ბავშვსა და ოჯახზე ზრუნვის და 

მეურვეობის/მზრუნველობის/მხარდაჭერის სფეროში, კანონთან კონფლიქტში მყოფ 

პირებთან, ზოგადსაგანმანათლებლო დაწესებულებასა და ჯანდაცვის სფეროში. სოციალური 

მუშაობა დაკავშირებულია არაერთ სხვა სფეროში სპეციალური ფუნქციების შესრულებასთან, 

თუმცა ეს სფეროები ჯერ არ არის, ან ნაკლებად არის განვითარებული ქვეყანაში და 

შესაბამისად, არ არის ასახული აღნიშნულ კანონსა და წინამდებარე დოკუმენტში. ახალ 

სფეროებში სოციალური მუშაობის უშუალო პრაქტიკის განვითარება უნდა ეფუძნებოდეს ამ 

დოკუმენტში გაწერილ და სოციალური მუშაობის პროფესიის სხვა ძირითად პრინციპებს, 

უფლებამოსილებებსა და ფუნქციებს და ემსახურებოდეს ბენეფიციარის ინტერესებს.   

წინამდებარე დოკუმენტით განისაზღვრება სოციალური მუშაობის სწავლების ძირითადი 

შინაარსი. სოციალური მუშაობის სფეროში მიღებული განათლება, რომელიც  ითვალისწინებს 

ცალკეულ სამიზნე ჯგუფებთან (მაგალითად, ხანდაზმულები, შეზღუდული 

შესაძლებლობების მქონე, სპეციალური საჭიროების მქონე, ძალადობის მსხვერპლი, 

იძულებით გადაადგილებული, ნივთიერებებზე დამოკიდებული პირები, ლტოლვილები, 

დევნილები, მიგრანტები, უსახლკაროები, ფიზიკური და ფსიქიკური ჯანმრთელობის 

პრობლემების მქონე პირები, ბავშვები, მოზარდები, ოჯახები და სხვა მოწყვლადი ან რისკის 

ჯგუფები) და სფეროებში (მაგალითად, თემზე დაფუძნებული სოციალური მუშაობა, ბავშვთა 

კეთილდღეობა, ჯანდაცვის, განათლების, მართლმსაჯულების სისტემების სოციალური 

მუშაობა, თვითდასაქმებული სოციალური მუშაკები) მუშაობის სპეციფიკას.  

საბაკალავრო საგანმანათლებლო პროგრამები სოციალურ მუშაობაში უზრუნველყოფს 

ცოდნისა და უნარების ფართო სპექტრს სოციალური მუშაობის პროფესიული ეთიკის, 

სოციალურ-ეკონომიკური, სამართლებრივი და გარემოსდაცვით ასპექტებთან მიმართებით 

და მოიცავს სოციალური მუშაობის თეორიებისა და პრინციპების კრიტიკულად 

გაცნობიერებას. 

სამაგისტრო საგანმანათლებლო პროგრამები სოციალურ მუშაობაში უზრუნველყოფს 

სოციალურ მუშაობასთან დაკავშირებულ სიღრმისეულ და სისტემურ კომპეტენციებს და 

კვლევის მეთოდების სწავლებას, რაც ნაწილობრივ სადოქტორო პროგრამებზე სწავლის 

გაგრძლებისთვის მომზადებას ითვალისწინებს. 

სოციალური მუშაობის სასწავლო პროგრამების ფარგლებში დიდი მნიშვნელობა ენიჭება  

საველე2 პრაქტიკას შესაბამისი ზედამხედველობით. 

წინამდებარე დოკუმენტის მიზანია მახასიათებლების განსაზღვრა არა სასწავლო 

რესურსებთან, არამედ მოსალოდნელი სწავლის შედეგების მინიმუმთან მიმართებით 

(დოკუმენტის III ნაწილი).   სოციალური მუშაობა სოციალური მეცნიერებაა და აღნიშნული 

მიმართულებით არსებული პროგრამები შესაძლებელია მოიცავდეს კურსებს შემდეგი 

მომიჯნავე დისციპლინებიდან:  სოციოლოგია, ფსიქოლოგია, სამართალი, სოციალური 

პოლიტიკა, საზოგადოებრივი ჯანდაცვა და ა.შ. 

 

III. სწავლის შედეგები 
  

წინამდებარე დარგობრივი მახასიათებელი ადგენს  სწავლის მინიმალურ  შედეგებს და 

პროგრამებს აქვთ თავისუფლება დამატებით გავიდნენ იმ შედეგებზეც, რომლებიც 

კონკრეტული პროგრამებისთვის იქნება პრიორიტეტული და დაეფუძნება საუკეთესო 

საერთაშორისო პრაქტიკას,  ასევე საქართველოში მოქმედ ხარისხის უზრუნველყოფის 

რეგულაციებს. 

ქვემოთ აღწერილი ცოდნის სფეროები და სწავლის შედეგები ეფუძნება სოციალური მუშაობის 

შესახებ საქართველოს კანონის 43-ე მუხლს. 

 

3.1. სოციალური მუშაობის ბაკალავრის აკადემიური ხარისხის მოსაპოვებლად 

აუცილებელი სწავლის შედეგები: 

 

 ავლენს ცოდნას სოციალურ მუშაობასთან დაკავშირებული ეროვნული და 

საერთაშორისო  საკანონმდებლო სისტემის, პროგრამებსა და მომსახურებების შესახებ 

და ახდენს აღნიშნულის შესახებ ბენეფიციარის ინფორმირებას;  

 ამჟღავნებს სოციალურ მუშაობაში ადვოკატობის მნიშვნელობის ცოდნას; 

 ახდენს სოციალური მუშაობის ისტორიის, ზოგადი მეცნიერული და პროფესიული 

საფუძვლების ცოდნის დემონსტრირებას; 

                                                             
2 საველე პრაქტიკა, არის სოციალური მუშაობის აკადემიური პროგრამის სტუდენტის სტაჟირება 

პროფესიული ზედამხედველობით, რომელიც ხორციელდება სოციალური მომსახურებების 

მიმწოდებელ ორგანიზაციაში.  



   
 

5 
 

 კრიტიკულად განიხილავს და იყენებს სოციალური მუშაობის მნიშვნელოვან 

თეორიებს, მოდელებს, პრინციპებსა და მეთოდებს  მომსახურების მიწოდების ყველა 

ეტაპზე; 

 გეგმავს და ახორციელებს  მიზნობრივ და კოორდინირებულ მუშაობას და სექტორებს 

შორის ღონისძიებებს ბენეფიციართა სისტემების (ინდივიდი, ოჯახი, თემი, 

საზოგადოება) საჭიროებების დასაკმაყოფილებლად; 

 ინფორმაციის მოძიებისა და შეგროვებისთვის იყენებს საბიბლიოთეკო რესურსებს, 

ელექტრონულ საბიბლიოთეკო ბაზებსა და სხვა წყაროებს;  

 ინფორმაციული და საკომუნიკაციო ტექნოლოგიების გამოყენებით ქმნის სხვადასხვა 

ტიპის ნაშრომს და წარუდგენს მას  დაინტერესებულ მხარეებს; 

 ავლენს სამიზნე ჯგუფებთან და სხვა დაინტერესებულ მხარეებთან ეფექტური 

კომუნიკაციის უნარ-ჩვევებს  და მონაწილეობს მულტიდისციპლინურ გუნდურ 

მუშაობაში; 

 აანალიზებს და კრიტიკულად აფასებს სოციალური დაცვის სისტემებს; 

 დამოუკიდებლობის შესაბამისი ხარისხით მუშაობს მიკრო, მეზო და მაკრო დონეებზე; 

 საკუთარი პრაქტიკის თვითრეფლექსიის საფუძველზე გეგმავს საკუთარ აკადემიურ 

და/ან კარიერულ განვითარებას; 

 პრაქტიკულ საქმიანობას წარმართავს პროფესიული ეთიკის და ღირებულებების 

დაცვით. 

 

3.2. სოციალური  მუშაობის მაგისტრის აკადემიური ხარისხის მოსაპოვებლად 

აუცილებელი სწავლის შედეგები: 

  

 ახდენს სოციალური მუშაობის მეცნიერული საფუძვლებისა და სწავლის სფეროს 

კომპლექსური ცოდნისა და გაცნობიერების დემონსტრირებას, თვისებრივი და 

რაოდენობრივი სოციალური კვლევის შერჩეული მეთოდების გამოყენებით;  

 ავლენს ღრმა და სისტემურ ცოდნას  სოციალური მუშაობის თეორიების, მოდელებისა 

და მეთოდების შესახებ ეროვნულ და საერთაშორისო კონტექსტში და იყენებს მას 

პრაქტიკული საქმიანობისას. 

 ინდივიდუალური და გუნდური მუშაობის ძირითადი პრინციპების დაცვით ახდენს 

პროფესიული ზედამხედველობის კომპეტენციების დემონსტრირებას; 

 მომსახურების მიწოდების ყველა ეტაპზე, დამოუკიდებლად გეგმავს და ახორციელებს 

სოციალური მუშაობის უშუალო პრაქტიკას (შეფასებას, მომსახურების მიწოდების 

გეგმის შედგენას, ინტერვენციას, მომსახურების დასრულებას, მიღწეული შედეგების 

მონიტორინგს) მტკიცებულებებზე დაფუძნებული სტრატეგიების გამოყენებით. 

 მულტიდისციპლინურ გარემოში, სამიზნე ჯგუფებთან, კოლეგებთან და სხვა 

სფეროების წარმომადგენლებთან თანამშრომლობისას ავლენს ეფექტიანი 

კომუნიკაციისა და კოორდინაციის პროფესიულ უნარებს. 

 მიზნობრივად იყენებს ინფორმაციულ და საკომუნიკაციო ტექნოლოგიებს, 

საბიბლიოთეკო, ელექტრონულ  და სხვა სახის რესურსებს. 

 სისტემურად აანალიზებს სოციალური მუშაობისთვის რელევანტურ ეროვნულ/ 

საერთაშორისო სამართლებრივ რეგულაციებს ინდივიდის, ოჯახის, თემისა და 

საზოგადოების ინტერესების მხარდაჭერის მიზნით. 

 დამოუკიდებლად ან როგორც გუნდის წევრი  მართავს  პროფესიულ საქმიანობასთან 

დაკავშირებულ პროცესებს საკუთარი კომპეტენციის ფარგლებში. 

 აკადემიური სტანდარტების გათვალისწინებით ქმნის არგუმენტირებულად 

დასაბუთებულ კვლევით ნაშრომს/პროექტს და  ახდენს  შედეგების დემონსტრირებას 

დარგის სპეციალისტებთან და არასპეციალისტებთან. 

 დამოუკიდებლად ახორციელებს სოციალურ მუშაობას მიკრო, მეზო და მაკრო დონეზე 

პროფესიული ეთიკის, ნორმებისა და ღირებულებების გათვალისწინებით; 

 სწავლისას და მუშაობისას თვითრეფლექსიის გამოყენებით კრიტიკულად აფასებს და 

ავითარებს საკუთარ და სხვების პრაქტიკასა და პროფესიულ კარიერას. 

  

IV. სწავლება, სწავლა და შეფასება 
  

სწავლება-სწავლისა და შეფასების მეთოდები ეფუძნება სტუდენტზე ორიენტირებული 

სწავლების პრინციპებს. 

სწავლებისა და შეფასების მეთოდები ხელს უნდა უწყობდეს სპეციფიკური მასალის 

ათვისებასა და ტრანსფერული უნარების განვითარებას. სწავლება-სწავლის მეთოდები და 

მათი შესაბამისი შეფასების მეთოდები და კრიტერიუმები სტუდენტს მისი სწავლის 

შედეგებისა და დარგობრივ მახასიათებელთან ზოგადი შესაბამისობის დემონსტრირების 

საშუალებას უნდა აძლევდეს. აღნიშნული უნდა მოიცავდეს საგანმანათლებლო 

დაწესებულების აკადემიური პერსონალისა და მოწვეული ლექტორების მიერ სტუდენტებთან 

სიღრმისეული უკუკავშირის ვალდებულებასა და შესაძლებლობას, რაც სამომავლოდ 

საშუალებას მისცემს სტუდენტებს, განსაზღვრონ საკუთარი ცოდნის, უნარებისა და 

ღირებულებების სრულყოფის გზები. 

 

სწავლების, სწავლისა და შეფასების ქვემოთ ჩამოთვლილი მეთოდები სწავლა- სწავლებისა და 

შეფასების ყველაზე გავრცელებული ფორმებია, თუმცა სასწავლო პროგრამით შესაძლებელია 

გათვალისწინებული იყოს მხოლოდ ზოგიერთი მათგანი და, აგრეთვე, სხვა მეთოდები. 

ნებისმიერ შემთხვევაში, უმაღლესი საგანმანათლებლო დაწესებულებები მუდმივად უნდა 

ზრუნავდნენ სწავლება-სწავლისა და შეფასების მეთოდების გადახედვა-განახლებაზე, 

სწავლებისა და შეფასების საუკეთესო პრაქტიკისა და კომპეტენციების განვითარების მხრივ 

არსებული მიღწევების გაზიარება/დანერგვის გზით. 

სწავლების გავრცელებული მეთოდები მოიცავს  ლექციებსა და მეცადინეობებს, მათ შორის, 

ინტერაქტიულ სწავლებას, როგორიცაა სასწავლო პორტფოლიო, სემინარები, სამუშაო 

ჯგუფები, პროექტებსა და პრობლემაზე დაფუძნებული სწავლება, ჯგუფური მუშაობა, 

სწავლების სხვა ფორმები, მაგალითად, შერეული ტიპის მეცადინეობა. სოციალური მუშაობის 

სასწავლო პროგრამების ფარგლებში დიდი მნიშვნელობა აქვს  საველე პრაქტიკას შესაბამისი 

კვალიფიკაციის მქონე პირის ზედამხედველობით. საჭიროების შემთხევვაში პროგრამის 

ფარგლებში გათვალისწინებული კომპონენტები შესაძლებელია განხორციელდეს ონლაინ 

რეჟიმში. 

სწავლის შედეგების მიღწევა შესაძლებელია სხვადასხვა მეთოდების გამოყენებით, 

როგორიცაა წიგნების/სახელმძღვანელოების დამოუკიდებლად 

დამუშავება/განმარტება/ინტერპრეტირება, პრაქტიკული მაგალითები, ზეპირსიტყვიერი 

ან/და წერილობითი პროფესიული ანგარიშის შედგენა, შეკითხვებზე პასუხების მომზადება, 

წერილობითი დავალებების შესრულება, კვლევითი ნაშრომის დამოუკიდებლად მომზადება 

ხელმძღვანელის მითითებების საფუძველზე, ნაშრომის/პროექტის/თეზისის 

დამოუკიდებლად მომზადება და სწავლა პრაქტიკული სამუშაოს შესრულების გზით. 

განსაკუთრებული ყურადღება უნდა მიექცეს სტუდენტის მიერ საკუთარი ცოდნის, უნარებისა 

და ღირებულებების რეგულარულად გამოყენების შესაძლებლობებს. ეს მიდგომა უნდა 

ითვალისწინებდეს სტუდენტის აქტიურ მონაწილეობას სასწავლო პროცესში და მის მიერ 

თეორიის პრაქტიკაში გამოყენებას, რეალური ან რეალურთან მიახლოებული სიტუაციებისა 

და შემთხვევების ანალიზს.  

სწავლება-სწავლისათვის გამოყენებული ღონისძიებები ერთმანეთს სრულყოფს. სასწავლო 

პროგრამის განმახორციელებელ აკადემიურ და მოწვეულ პერსონალს შეუძლია 

იხელმძღვანელოს მრავალი განსხვავებული მეთოდით. 

სასწავლო პროგრამის კურსების ფარგლებშიც გათვალისწინებული უნდა იყოს მეთოდების, 

განსაკუთრებით, თანამშრომლობითი მეთოდების სახესხვაობის გამოყენება, რაც სტუდენტის 

მიერ მიღებული ცოდნის პრაქტიკაში აქტიურად გამოყენებას მოითხოვს. 

სწავლის შედეგების შეფასების მეთოდებიც მრავალგვარია და მოიცავს ზეპირსიტყვიერი ან/და 

წერილობითი ანგარიშის, დებატებში/დისკუსიებში/პროფესიული ხასიათის დისკუსიებში 

მონაწილეობის, მშობლიურ ან/და უცხოურ ენაზე ჩატარებული საჯარო პრეზენტაციების, 

კვლევითი ნაშრომებისა და გამოცდების საფუძველზე ინდივიდუალურ შეფასებასა და 

თანამშრომლობით მეთოდებსა და ჯგუფურ შეფასებას, აგრეთვე, კრიტიკული და 

კონსტრუქციული ხასიათის შენიშვნებსა და კომენტარებს სხვა სტუდენტების მიერ მიღწეულ 

შედეგებთან დაკავშირებით. 

შეფასებაში, სათანადო შემთხვევებში, რეკომენდებულია გარე გამომცდელების ჩართულობა 

(მაგალითად, სხვა ფაკულტეტის პროფესურა). 

  

  

V. დამატებითი ინფორმაცია 
  

სოციალური მუშაობის საბაკალავრო/სამაგისტრო საგანმანათლებლო პროგრამის 

განხორციელებას უნდა უზრუნველყოფდეს როგორც შესაბამისი რაოდენობისა და 

კვალიფიკაციის მქონე აკადემიური პერსონალი, ასევე სათანადო გამოცდილებისა და 

კომპეტენციების მქონე მოწვეული სპეციალისტები. სოციალური მუშაობის 

საბაკალავრო/სამაგისტრო საგანმანათლებლო პროგრამის განმახორციელებელი 

აკადემიური/მოწვეული პერსონალი უნდა უზრუნველყოფდეს პროგრამის მდგრად, 

სტაბილურ, ეფექტიან ფუნქციონირებასა და სტუდენტებისთვის პროგრამის სწავლის 

შედეგების გამომუშავებას. 

სოციალური მუშაობის პროგრამის ხელმძღვანელს უნდა ჰქონდეს ხარისხი სოციალური 

მუშაობის აკადემიური განათლების ერთ-ერთ საფეხურზე (საბაკალავრო ან სამაგისტრო) და 

დოქტორის ხარისხი სოციალურ მეცნიერებების ან სოციალური მუშაობის მომიჯნავე 

დისციპლინების მიმართულებით. 

სოციალური მუშაობის  საბაკალავრო და სამაგისტრო პროგრამებზე სოციალური მუშაობის 

სფეროსთვის საჭირო შინაარსის და  კომპეტენციების განმავითარებელ სასწავლო 

კურსებს/საგნებს/მოდულებს უნდა დაეთმოს პროგრამისთვის გათვალისწინებული მთლიანი 

კრედიტების მინიმუმ 50%, ხოლო დანარჩენი კრედიტები შესაძლებელია შევსებულ იქნას 

სფეროსთან დაკავშირებული კომპეტენციებით ან/და ზოგადი კომპეტენციებით. ხოლო 

საგანმანათლებლო პროგრამაში პრაქტიკული კომპონენტის (საველე პრაქტიკა) მოცულობა 

განისაზღვროს მთლიანი კრედიტების მინიმუმ 10 % -ით. 

VI.    დარგობრივი მახასიათებლის შემმუშავებელი ჯგუფის წევრები 
 

6.1. სოციალური მუშაობის უმაღლესი განათლების დარგობრივი მახასიათებლის 

პროექტის შემუშავებაში ჩართული პირები 

 

 პიტერ შეფერი - დაძმობილების პროექტის ექსპერტი, გერმანიის სოციალური 

მუშაობის  დეპარტამენტებისა და სოციალური მუშაობის ფაკულტეტების ორგანო 

(FBTS); 

 სალომე ვირკუსი  - დაძმობილების პროექტის ექსპერტი, ესტონეთის 

კვალიფიკაციების სამსახური; 

 მერი კესისასკი - დაძმობილების პროექტის ექსპერტი, ტალინის უნივერსიტეტი, 

მმართველობის სკოლა, სამართალი და საზოგადოება, ესტონეთის მოსახლეობის 

კვლევის ინსტიტუტი;  

 შორენა საძაგლიშვილი - ილიას სახელმწიფო უნივერსიტეტი;  

 ანა ფირცხალაშვილი - საქართველოს პარლამენტი,  

 ნინო შატბერაშვილი - სსიპ საგანმანათლებლო დაწესებულების მანდატურის 

სამსახური. 

  

 6.2. სოციალური მუშაობის უმაღლესი გაანთლების დარგობრივი საბჭოს წევრები 

 

N სახელი, გვარი 
ორგანიზაცია, 

დაწესებულება 
თანამდებობა 

1. 
ნათელა 

ფარცხალაძე 

საქართველოს 

სოციალურ მუშაკთა 

ასოციაცია 

სოციალური მუშაობის მაგისტრი და 

დოქტორი, დიპლომირებული მედიკოსი, 

საქართველოს სოციალურ მუშაკთა 

ასოციაციის დამფუძნებელი და გამგეობის 

წევრი, თსუ სოციალურ და პოლიტიკურ 

მეცნიერებათა ფაკულტეტის ასოცირებული 

პროფესორი, სოციალურ მომსახურებათა 

მუშაკების გლობალური ალიანსის მთავარი 

ტექნიკური მრჩეველი 

2. 
ელენე 

მარტაშვილი 

სსიპ სახელმწიფო 

ზრუნვისა და 

ტრეფიკინგის 

მსხვერპლთა, 

დაზარალებულთა 

დახმარების სააგენტო 

სოციალური მუშაობის მაგისტრი, სსიპ 

სახელმწიფო ზრუნვისა და ტრეფიკინგის 

მსხვერპლთა, დაზარალებულთა დახმარების 

სააგენტოს პროფესიული ზედამხედველობისა 

და პროექტების დიზაინის სამმართველოს 

უფროსი 

3. 
ანა 

ფირცხალაშვილი 

საქართველოს 

პარლამენტი,  

 

საქართველოს 

ეროვნული 

უნივერსიტეტი - სეუ 

საქართველოს პარლამენტის ადამიანის 

უფლებათა დაცვისა და სამოქალაქო 

ინტეგრაციის კომიტეტის ექსპერტი, 

სამართლის დოქტორი, პროფესორი, 

საქართველოს ეროვნული უნივერსიტეტი - 

სეუ-ს ვიცე რექტორი სამეცნიერო კვლევითი 

მიმართულებით 

4. 
ნინო 

შატბერაშვილი 

სსიპ ივანე 

ჯავახიშვილის 

სახელობის თბილისის 

სახელმწიფო 

უნივერსიტეტი 

მეცნიერებათა დოქტორი, სოციალურ და 

პოლიტიკურ მეცნიერებათა ფაკულტეტის 

ასოცირებული პროფესორი, სოციალური 

მუშაობის სამაგისტრო საგანმანათლებლო 

პროგრამის ხელმძღვანელი, საქართველოს 

სოციალურ მუშაკთა ასოციაციის 

დამფუძნებელი და გამგეობის წევრი, 

საგანმანათლებლო დაწესებულების 

მანდატურის სამსახურის უფროსის 

მოადგილე; 

ევროპის აღდგენითი მართლმსაჯულების 

ფორუმის (EFRJ), აღდგენითი სკოლების 

სამუშაო ჯგუფის წევრი; 

ევროპის სოციალური მუშაობის სკოლათა 

საერთაშორისო ასოციაციის (EASSW) ეკო 

სოციალური მუშაობის საინიციატივო ჯგუფის 

წევრი, სოციალური კეთილდღეობის საბჭოს 

(ICSW) მეორე წარმომადგენელი ევროპის 

საბჭოში.  

5. 
შორენა 

საძაგლიშვილი 

სსიპ ილიას 

სახელმწიფო 

უნივერსიტეტი 

ფსიქოლოგიის დოქტორი, სოციალური 

მუშაობის მაგისტრი (აშშ),  ილიას 

სახელმწიფო უნივერსიტეტის 

მეცნიერებათა და ხელოვნების 

ფაკულტეტის პროფესორი; სოციალური 

მუშაობის სამაგისტრო და სადოქტორო 

საგანმანათლებლო პროგრამების 

ხელმძღვანელი, სოციალური 

ინტერვენციების მეცნიერული 

განვითარების კვლევითი ცენტრის 

დირექტორი; საქართველოს სოციალურ 

მუშაკთა ასოციაციის გამგეობის 

თავჯდომარე, დამფუძნებელი, 

განათლების ხარისხის განვითარების 

ეროვნული ცენტრის  

ავტორიზაციისა და აკრედიტაციის 

ექსპერტი 

6. ია შეყრილაძე 

სსიპ - ილიას 

სახელმწიფო 

უნივერსიტეტი 

ფსიქოლოგიის დოქტორი, სოციალური 

მუშაობის მაგისტრი; ლიცენზირებული 

კლინიკური სოციალური მუშაკი (აშშ); 

მეცნიერებათა და ხელოვნების ფაკულტეტის 

ასოცირებული პროფესორი; სსიპ - ილიას 

სახელმწიფო უნივერსიტეტის დიმიტრი 

უზნაძის ფსიქოლოგიის ინსტიტუტის უფროსი 

მეცნიერ-თანამშრომელი; საქართველოს 

სოციალურ მუშაკთა ასოციაციის 

დამფუძნებელი და გამგეობის წევრი 

7. 
სალომე 

ნამიჭეიშვილი 

სსიპ - ივანე 

ჯავახიშვილის 

სახელობის თბილისის 

სახელმწიფო 

უნივერსიტეტი 

სოციალური მუშაობის დოქტორი, სოციალურ 

და პოლიტიკურ მეცნიერებათა ფაკულტეტის 

ასოცირებული პროფესორი, სოციალური 

მუშაობის საბაკალავრო საგანმანათლებლო 

პროგრამის ხელმძღვანელი; საქართველოს 

სოციალურ მუშაკთა ასოციაციის 

დამფუძნებელი და გამგეობის წევრი 

8. თამარ საუთიევა 

სსიპ - 

საგანმანათლებლო 

დაწესებულების 

მანდატურის 

სამსახური 

სოციალური მუშაობის მაგისტრი,  ფსიქო-

სოციალური მომსახურების ცენტრის 

სოციალური მუშაკი 

9. მარინე კორძაძე 
საქართველოს 

პარლამენტი 

ეკონომიკის დოქტორი, სსიპ ადვოკატთა 

ასოციაციის წევრი, ადვოკატი 

10. 
ნინო 

ტყეშელაშვილი 

საქართველოს 

იუსტიციის 

სამინისტრო 

ფსიქოლოგიის მაგისტრი, სერტიფიცირებული 

სოციალური მუშაკი, დანაშაულის პრევენციის, 

არასაპატიმრო სასჯელთა აღსრულებისა და 

პრობაციის ეროვნული სააგენტო - 

მსჯავრდებულთა და ყოფილ პატიმართა 

რესოციალიზაცია-რეაბილიტაციის 

დეპარტამენტის უფროსი 

11. 
ნაზი 

ფარსადანიშვილი 

საქართველოს 

იუსტიციის 

სამინისტრო 

ფსიქოლოგიის დოქტორი, სსიპ - დანაშაულის 

პრევენციის, არასაპატიმრო სასჯელთა 

აღსრულებისა და პრობაციის ეროვნული 

სააგენტოს არასრულწლოვანთა რეფერირების 

ცენტრის უფროსი 

12. ნანა ქორიძე 

საქართველოს 

იუსტიციის 

სამინისტრო 

 

სოციალური მუშაობის მაგისტრი. იუსტიციის 

სამინისტროს მმართველობის სფეროში 

მოქმედი სახელმწიფო საქვეუწყებო 

დაწესებულება-სპეციალური პენიტენციური 

სამსახურის მსჯავრდებულთა 

რესოციალიზაცია-რეაბილიტაციის 

დეპარტამენტის უფროსის მოადგილე 

13. მაია მგელიაშვილი 
WORLD VISION 

GEORGIA 

სოციალური მუშაობის მაგისტრი, 

ორგანიზაცია World Vision საქართველოს 

ბავშვთა დაცვის, ადვოკატირებისა და 

პარტნიორებთან ურთიერთობის 

მიმართულების მენეჯერი 

